
Cyfarfod Bwrdd Awdurdod Iechyd Arbennig Iechyd a Gofal Digidol Cymru – CYHOEDDUS – Cofnodion wedi’u cadarnhau


Cofnodion cyfarfod Bwrdd Awdurdod Iechyd Arbennig Iechyd a Gofal Digidol Cymru (DCHW) a gynhaliwyd ddydd Iau 28 Medi 2023 fel cyfarfod rhithwir a ddarlledwyd yn fyw drwy Zoom.

	Rhif yr Eitem
	Manylion yr Eitem
	Canlyniad 
	Cam gweithredu

	MATERION RHAGARWEINIOL

	1.1
	Croeso ac Ymddiheuriadau
Croesawodd y Cadeirydd bawb yn ddwyieithog i gyfarfod Bwrdd Awdurdod Iechyd Arbennig (SHA) Iechyd a Gofal Digidol Cymru (DHCW). 
Cadarnhaodd y Cadeirydd fod y cyfarfod yn cael ei ddarlledu'n fyw drwy Zoom. Yn ogystal, byddai'r recordiad ar gael drwy wefan Iechyd a Gofal Digidol Cymru ar gyfer unrhyw un nad oedd yn gallu cael mynediad i'r cyfarfod yn fyw.  Roedd platfform Zoom yn cael ei ddefnyddio er mwyn caniatáu i aelodau fod yn weladwy trwy gydol y cyfarfod ac i gyfieithu ar y pryd ddigwydd, gan ganiatáu i aelodau gymryd rhan yn y cyfarfod yn Gymraeg neu Saesneg.  
Darparodd y Cadeirydd hysbysiadau trefniadaeth ynghylch agweddau technegol ffrydio byw'r cyfarfod, y seibiannau a gynlluniwyd, a'r defnydd o'r agenda gydsynio ar gyfer eitemau 2.1 i 2.9. 
	Nodwyd
	Dim i’w nodi

	1.2
	Ymddiheuriadau am Absenoldeb
Nodwyd ymddiheuriadau am absenoldeb gan:
· Ruth Glazzard, Is-gadeirydd   
	Nodwyd
	Dim i’w nodi

	1.3
	Datganiadau o Fuddiannau
Nid oedd unrhyw ddatganiadau o fuddiannau.
	Nodwyd
	Dim i’w nodi

	AGENDA GYDSYNIO — I'W CHYMERADWYO A'I NODI 

	2.1
	    Cofnodion heb eu cadarnhau o Gyfarfod Bwrdd 27 Gorffennaf 2023
Penderfynodd y Bwrdd:
GYMERADWYO cofnodion cyfarfod y Bwrdd a gynhaliwyd ar 27 Gorffennaf 2022.
	Cymeradwywyd
	Dim i’w nodi

	2.2
	   Cofnodion Cryno Heb eu Cadarnhau o Gyfarfod Bwrdd Preifat a gynhaliwyd 27 Gorffennaf 2023  
   
Penderfynodd y Bwrdd:
GYMERADWYO cofnodion cryno preifat sydd heb eu cadarnhau o gyfarfod bwrdd 27 Gorffennaf 2023.
	Cymeradwywyd
	Dim i’w nodi

	2.3
	   Cofnodion Cryno Heb eu Cadarnhau o Gyfarfod Bwrdd Preifat a gynhaliwyd 10 Awst 2023 
   Cyfarfod Bwrdd Eithriadol  
Penderfynodd y Bwrdd:
GYMERADWYO cofnodion cyfarfod eithriadol y Bwrdd a gynhaliwyd ar 10 Awst 2023.
	Cymeradwywyd
	Dim i’w nodi

	2.4
	Log Gweithredu
Penderfynodd y Bwrdd:
NODI’R log gweithredu.
	Nodwyd
	Dim i’w nodi

	2.5
	Blaengynllun Gwaith
Penderfynodd y Bwrdd:
NODI cynnwys y Blaengynllun.
	Nodwyd
	Dim i’w nodi

	2.6
	Ffurflen Datgarboneiddio DHCW 
Penderfynodd y Bwrdd:
GYMERADWYO Ffurflenni Datgarboneiddio DHCW.
	Cymeradwywyd 
	Dim i’w nodi

	2.7
	Ymateb DHCW i Graffu gan Bwyllgor Iechyd a Gofal Cymdeithasol a Phwyllgor Cyfrifon Cyhoeddus a Gweinyddiaeth Gyhoeddus Senedd Cymru ar Adroddiad DHCW
Penderfynodd y Bwrdd:
NODI ymateb DHCW i Graffu Pwyllgor Iechyd a Gofal Cymdeithasol Senedd Cymru a Phwyllgor Cyfrifon Cyhoeddus a Gweinyddiaeth Gyhoeddus ar Adroddiad DHCW
	Nodwyd
	Dim i’w nodi

	2.8
	Diwygiadau i Reolau Sefydlog, Cyfarwyddiadau Ariannol Sefydlog a’r Cynllun Dirprwyo
Penderfynodd y Bwrdd:
GYMERADWYO’R diwygiadau i Reolau Sefydlog, Cyfarwyddiadau Ariannol Sefydlog a’r Cynllun Dirprwyo 
	Cymeradwywyd
	Dim i’w nodi

	2.9
	Adroddiad Diweddaru ar yr Ymchwiliad i COVID-19 
NODI’R Adroddiad Diweddaru ar yr Ymchwiliad i COVID-19
	Nodwyd
	Dim i’w nodi

	PRIF AGENDA

	RHAN 3 – I’W DRAFOD 

	3.1
	Cyflwyniad Gwrando a Dysgu a Rennir
	
	

	
	Cyflwynodd Rhidian Hurle, Cyfarwyddwr Meddygol Gweithredol yr eitem a dywedodd fod y cyflwyniad yn enghraifft wych o gydweithio rhwng clinigwyr a dadansoddwyr data a gafodd effaith gadarnhaol ar daith gofal lliniarol cleifion. 
Rhannodd Gareth John, Pennaeth Cyflenwi Gwybodaeth ac Anthony Byrne, Ymgynghorydd mewn Gofal Lliniarol, Caerdydd a’r Fro, y cyflwyniad a rhoi trosolwg o’r dull gofal lliniarol a her cymhlethdod yn ogystal â’r cyd-destun clinigol. Amlygwyd y canlynol hefyd:
· Roedd cyfleoedd gyda data’r boblogaeth gyfan yn cynnwys:
· Gallu deall llif y llwybrau yn well
· Nodi sbardunau ar gyfer ymyrraeth 
· Tystiolaeth i arloesi
· Cynhaliwyd hacathon i ddeall meysydd megis pa wasanaethau y mae pobl yn rhyngweithio â nhw yn ystod blwyddyn olaf eu bywydau, sut olwg allai fod ar wyriadau o'r llwybr 'delfrydol' a rhyngweithiadau gofal heb eu trefnu.
· Deilliodd carfan yr hacathon o gofrestriadau marwolaeth gyda marwolaethau oherwydd achosion allanol wedi'u heithrio;
· Roedd ffynonellau data rhyngweithio gofal iechyd yn cynnwys:
· Galwadau brys 999 WAST
· Mynychu Adran Achosion Brys 
· Gofal Cleifion a Dderbyniwyd (APC) 
· Meddyg Teulu y tu allan i oriau 
· Gwasanaeth 111 
· Gofal lliniarol arbenigol 
· Gwasanaeth demograffig Cymru
· Defnyddiwyd Power BI i ddadansoddi canfyddiadau ac arddangos data 'claf ar dudalen'
· Roedd y data’n gallu dangos cyfanswm y diwrnodau a dreuliodd y garfan yn yr ysbyty neu mewn ambiwlans
· Roedd adlewyrchiadau hacathon yn cynnwys:
· Balchder o'r hyn a gyflawnwyd mewn 2 ddiwrnod gwaith;
· Brwdfrydedd, ymgysylltu a chydweithio gan dimau clinigol a gwybodaeth;
· Partneriaeth gyfartal yn y datblygiad;
· Templed bellach wedi'i greu gyda gweithwyr gofal iechyd proffesiynol ar gyfer cydweithredu llwyddiannus. 
Gwnaed yr arsylwadau a’r sylwadau a ganlyn:
· Rhannwyd y gwaith ym Mwrdd Arwain GIG Cymru yn yr haf a chafodd dderbyniad da;
· Llwyddwyd i ddysgu a deall y system cofleidiol yn ystod y broses;
· Roedd angen i'r gwasanaeth Iechyd a Gofal Cymdeithasol ryngweithio ac integreiddio mewn ffordd well;
· Mae deall rhyngweithiad gwasanaethau yn caniatáu i gleifion gael eu gweld ar yr amser iawn, yn y lle iawn;
· Byddai'n hynod fuddiol i glinigwyr gael mynediad at ddata i wella gofal cleifion;
· Mae'r prosiect wedi'i sefydlu fel rhaglen waith gynaliadwy i alluogi arweinwyr i edrych ar y data a’r gwasanaethau i gael mynediad at y data ar unwaith; 
· Cyhoeddodd DHCW ddangosfwrdd data peilot sy'n rhoi mynediad i bob clinigwr ledled Cymru;
· Mae data wedi rhoi’r pŵer a’r cyfiawnhad i sicrhau cydweithio cynaliadwy rhwng pob sector.
· Roedd nifer o brosiectau peilot yn cael eu datblygu o ganlyniad i'r dysgu.
Dywedodd y Cadeirydd fod y cyflwyniad yn enghraifft wych o ddod â data i ofal iechyd amser real gyda'r potensial i wneud gwahaniaeth gwirioneddol bwysig i brofiad y claf. 
Penderfynodd y Bwrdd:
DDERBYN A THRAFOD y Cyflwyniad Gwrando a Dysgu a Rennir.
	Derbyniwyd a Thrafodwyd  
	   Dim  
   I’w nodi

	RHAN 4 - I’W HADOLYGU 

	4.1
	Adroddiad y Cadeirydd a'r Is-gadeirydd
Amlinellodd y Cadeirydd yr uchafbwyntiau canlynol o’r adroddiad:
· Cyfarfod Grŵp Cymheiriaid y Cadeiryddion - Ymunodd Judith Paget, Prif Swyddog Gweithredol GIG Cymru i drafod yr hyn a ddysgwyd yn dilyn y sefyllfa drallodus iawn yn Ysbyty Iarlles Caer, a chafwyd trafodaeth hefyd am sefyllfa ariannol GIG Cymru;
· Cyfarfod Llais Cymru – Hysbysodd y Cadeirydd y Bwrdd am y trafodaethau llawn gwybodaeth a gynhaliwyd gyda Chadeirydd a Phrif Swyddog Gweithredol Llais Cymru a oedd yn cynnwys sgyrsiau ar sut i sicrhau bod llais y dinesydd ar flaen y gad ym mhob datblygiad yn y dyfodol;
· Pwyllgor Cyflawni Rhaglenni – Roedd Pwyllgor newydd o Fwrdd yr AIA yn y broses o gael ei sefydlu’n ffurfiol gyda’r cyfarfod cyntaf yn cael ei gynnal ym mis Tachwedd 2023. Byddai Cylch Gorchwyl y Pwyllgor yn cael ei gyflwyno i Fwrdd yr AIA i'w gymeradwyo yn y cyfarfod nesaf. 

Penderfynodd y Bwrdd:
DERBYN cynnwys adroddiad y Cadeirydd a'r Is-gadeirydd a CHYMERADWYO'R defnydd o'r Sêl Gyffredin.
	Derbyniwyd a Chymeradwywyd
	Dim i’w nodi

	4.2
	Adroddiad y Prif Swyddog Gweithredol
Darparodd Helen Thomas (HT), Prif Swyddog Gweithredol, yr uchafbwyntiau canlynol o’r adroddiad:  
· Ymgysylltiad Staff - Ymgysylltiad staff uchel parhaus yn y Cyfarfodydd Briffio Staff gyda dros 500 o staff yn ymuno ac yn cyfrannu at y sesiynau;
· Cyfarfodydd Pedair Gwlad - Cynhaliodd DHCW y cyfarfod hwn gydag arweinwyr digidol ar draws y Gwledydd gyda thrafodaethau yn canolbwyntio'n benodol ar faterion datblygu'r gweithlu, aeddfedrwydd digidol a gweithrediadau masnachol; 
· Aeddfedrwydd Digidol – roedd DHCW yn gweithio gyda Chyfarwyddwyr Digidol ar draws GIG Cymru ar Aeddfedrwydd Digidol gydag asesiad cychwynnol yn cael ei gwblhau. Yn ogystal, cynhaliodd DHCW arolwg defnyddioldeb a roddodd lawer o fewnwelediad ac o ganlyniad sefydlwyd dau weithgor i symud y gwaith hwn yn ei flaen;
· Rhaglen Gofal Llygaid - Trosglwyddwyd hon o Fwrdd Iechyd Prifysgol Caerdydd a’r Fro (CAV) i DHCW ar 1 Mehefin 2023. Roedd y rhaglen ar hyn o bryd mewn cyfnod o oedi ac ailosod gyda gwaith yn cael ei wneud mewn cydweithrediad agos â chydweithwyr CAV i gael eglurder ar ofynion y rhaglen a chynlluniau gweithredu. Roedd dibyniaethau allweddol yn cael eu datblygu a byddai'r Bwrdd yn cael yr wybodaeth ddiweddaraf am hyn yn ôl yr angen;
· Trefniadau Uwchgyfeirio ac Ymyrraeth ar y Cyd – Dywedwyd wrth y Bwrdd fod llythyr wedi dod i law oddi wrth Lywodraeth Cymru yn cadarnhau bod DHCW yn parhau mewn 'trefniadau arferol' a oedd yn gadarnhaol.

Penderfynodd y Bwrdd:
DDERBYN a THRAFOD cynnwys adroddiad y Prif Weithredwr.
	Derbyniwyd a Thrafodwyd
	Dim i’w nodi



	RHAN 5 – EITEMAU STRATEGOL

	5.1
	Adroddiad Cyllid 
Cyflwynodd Claire Osmundsen-Little, Cyfarwyddwr Gweithredol Cyllid yr adroddiad cyllid ar gyfer y cyfnod a ddaeth i ben a thynnodd sylw at y canlynol:
· Ymarfer Gwella Cyllid – ar ôl yr ymarfer arbedion cychwynnol a chyflwyniad DHCW, gwnaed cais pellach i DHCW dargedu gostyngiadau mewn costau DPIF. Roedd DHCW yn gweithio gydag Arweinwyr Rhaglenni i gynhyrchu ymateb cyfunol wedi'i asesu o effaith;
· Perfformiad refeniw: Mae DHCW yn adrodd tanwariant refeniw o £0.152 miliwn am y cyfnod hyd at 31 Awst;
· Perfformiad cyfalaf: y gwariant hyd yma oedd £2.588 miliwn, sef tanwariant o £0.069 miliwn yn erbyn y cynllun cyfnod;
· Rhagorwyd ar darged Polisi Talu'r Sector Cyhoeddus (PSPP) o 98% gyda 98% o anfonebau nad ydynt yn ymwneud â'r GIG yn cael eu talu o fewn 30 niwrnod;
· Rheoli Arian - Roedd balansau arian yn £5.655 miliwn ddiwedd Awst.
· Cronfa Fuddsoddi â Blaenoriaeth Ddigidol: £36.7 miliwn gyda gwariant o £13.482 miliwn;
· Rhannwyd trosolwg o risgiau a chyfleoedd.
Gwnaed yr arsylwadau a’r sylwadau a ganlyn:
· Roedd her ariannol y GIG yn ymwneud yn bennaf â diffygion mewn Byrddau Iechyd ac Ymddiriedolaethau;
· Roedd DHCW yn hyderus ynghylch y gallu i gyflawni’r gofynion COVID gyda’r cyllid a ddyrannwyd iddo;
· Roedd gwaith yn cael ei wneud gyda Llywodraeth Cymru a thimau yn DHCW i edrych ar y posibilrwydd o hunan-ariannu Pontio'r Ganolfan Ddata;
· Bydd y Bwrdd yn cael ei ddiweddaru unwaith y bydd Llywodraeth Cymru wedi rhoi adborth ar y cynlluniau a gyflwynwyd;
· Mae digidol yn arf i’n galluogi i symud i fodel gweithredu newydd, a allai drawsnewid y ffordd y caiff gofal ei ddarparu ac ysgogi gwerth a buddion. Felly ar adeg pan fo angen trawsnewid, dylai hwn fod yn faes y buddsoddir ynddo er mwyn ysgogi’r budd fel bydd yn helpu’r system i ddod allan o’r her ariannol y mae’n ei hwynebu ar hyn o bryd. 
· Roedd panel craffu DHCW yn grŵp effeithiol ar gyfer y sefydliad;
· Disgwyliwyd canlyniad adennill TAW gan CThEF;
· Pwysleisiwyd dibyniaeth digidol i ddarparu gofal diogel i gleifion. 

Penderfynodd y Bwrdd:
DDERBYN a THRAFOD yr Adroddiad Cyllid.  
	Derbyniwyd a Thrafodwyd
	Dim i’w nodi

	5.2
	Diweddariad ar y Cynllun Ymgysylltu â Rhanddeiliaid
Rhannodd Ifan Evans, Cyfarwyddwr Gweithredol Strategaeth (IE) y diweddariad a dywedodd fod yr adroddiad yn amlinellu'r cynnydd a wnaed ar gyflawni Strategaeth Ymgysylltu DHCW a'r cynllun gweithredu cysylltiedig. Amlygodd IE y canlynol:
· Roedd y cynllun gweithredu diwygiedig yn canolbwyntio ar bedair colofn cydgysylltiedig gyda chamau mesuradwy penodol;
· Roedd tîm Ymgysylltu a Phartneriaethau Strategol newydd yn cael ei ddatblygu i gefnogi cyflwyno'r strategaeth a'r cynllun gweithredu;
· Amlygwyd cynnydd ar gynllun Ymgysylltu â Rhanddeiliaid DHCW a diolchodd IE i bawb a fu'n ymwneud â chyflawni'r cynllun. 

Gwnaed y sylw canlynol:

· Colofn 3 – sefydlu fel arweinydd system yr ymddiriedir ynddo oedd y rhan anoddaf o'r cynllun a chyflawnwyd hyn mewn cynyddrannau fel arfer.

Penderfynodd y Bwrdd:
NODI diweddariad ynghylch y Cynllun Ymgysylltu â Rhanddeiliaid
	Nodwyd 
	Dim i’w nodi

	5.3
	Strategaeth Gyfathrebu 
Dywedodd Chris Darling, Ysgrifennydd y Bwrdd (CD) fod y Strategaeth Gyfathrebu yn cael ei chyflwyno i'w chymeradwyo a'i bod wedi bod yn destun ymgysylltu sylweddol yn ystod ei datblygiad. Amlygodd CD y canlynol:

Roedd y strategaeth yn adeiladu ar waith y Strategaeth Ymgysylltu â Rhanddeiliaid gyda chydweithio agos rhwng y swyddogaethau Cyfathrebu ac Ymgysylltu.

Roedd adborth a gasglwyd drwy sesiynau ymgysylltu amrywiol wedi llywio'r strategaeth.

Amlygwyd nodau strategol y Strategaeth Gyfathrebu fel a ganlyn:

· Sefydlu enw da DHCW fel partner strategol y gellir ymddiried ynddo 
· Meithrin ein cyfathrebu mewnol - cefnogi staff i deimlo eu bod yn wybodus ac wedi’u grymuso, a gwneud DHCW yn lle gwych i weithio ac yn sefydliad uchelgeisiol o ansawdd uchel
· Datblygu ein cyfathrebu â rhanddeiliaid – meithrin perthnasoedd i weithio mewn partneriaeth
· Cynyddu ein cyfathrebu cyhoeddus – adeiladu dealltwriaeth o rôl DHCW a sut y bydd gwasanaethau digidol a data yn helpu’r GIG yng Nghymru i weithio’n well, beth mae DHCW yn ei wneud i fynd i’r afael â chynhwysiant digidol ac annog pobl i weithio i ni
· Gwella ein cyfathrebu digidol – darparu cyfathrebiadau digidol o ansawdd uchel sy’n adlewyrchu ein pwrpas a’n huchelgais fel sefydliad digidol

· Roedd chwe chanlyniad arfaethedig cysylltu yn ôl â'r nodau a gynhwyswyd yn yr adroddiad;
· Roedd crynodeb o’r newidiadau ers sesiwn Datblygu’r Bwrdd yn cynnwys:
· Mae'r strategaeth wedi'i symud i strategaeth tair blynedd gyda chynllun gweithredu cysylltiedig;
· Mwy o eglurder ynghylch beth yw cyfathrebu a sut mae gan bawb ran i'w chwarae ym maes cyfathrebu;
· Cryfhau'r ffocws ar yr Iaith Gymraeg;
· Cryfhau cyfathrebu'r heriau y mae DHCW yn eu hwynebu;
· Mwy o ffocws ar gydweithio yn arbennig gyda staff a rhanddeiliaid;
· Mwy o ffocws ar gyfrifoldeb staff wrth gyflwyno negeseuon corfforaethol;
· Ffocws ychwanegol ar feithrin ymddiriedaeth a dysgu pan fydd pethau wedi mynd o chwith;
· Pwyslais ar y neges gywir, y gynulleidfa gywir ar yr amser cywir.

Diolchodd CD i bawb a fu'n ymwneud â datblygu'r strategaeth. 

   Gwnaed y sylw canlynol:

· Y brif her i'w rhoi ar waith oedd anfon negeseuon at staff allanol a rhanddeiliaid, ac yn yr hinsawdd sydd ohoni, sut y gall DHCW ddangos ac atgyfnerthu rôl DHCW yn y system ac y gall drawsnewid y ffordd y caiff iechyd a gofal eu darparu. Yn ogystal â gweld digidol fel gwerth ychwanegol yn hytrach na chost ychwanegol.

Penderfynodd y Bwrdd:
CYMERADWYO'r Strategaeth Gyfathrebu.
	Cymeradwywyd
	Dim i’w nodi

	5.4
	Diweddariad ar Gynllun Gweithredu Strategaeth Datblygu Pobl a Sefydliadol 
Rhannodd Sarah-Jane Taylor, Cyfarwyddwr Pobl a Datblygu Sefydliadol (SJT) y diweddariad ar gynllun gweithredu’r strategaeth a thynnodd sylw at y themâu allweddol o’r Strategaeth, sef:
· Arweinyddiaeth Eithriadol 
· Sefydliad Gwych i Weithio iddo
· Cynllunio’r Gweithlu yn Strategol
· Tyfu’ch Bwyd eich Hun
· Llesiant ac Ymgysylltu 
· Ffyrdd Newydd o Weithio 
Darparodd SJT ddiweddariad ar waith a wnaed o fewn y themâu gan gynnwys arweinyddiaeth a rheoli talent, cynllunio gweithlu strategol a gwaith y Rhwydwaith Iechyd a Lles. 

Penderfynodd y Bwrdd:
NODI’R diweddariad ar Gynllun Gweithredu Strategaeth Datblygu Pobl a Sefydliadol
	Nodwyd
	Dim i’w nodi

	RHAN 6 – LLYWODRAETHU, RISG, PERFFORMIAD A SICRWYDD

	6.1
	Trefniadau Llywodraethu Rhaglen
Rhannodd CD ddiweddariad ar Drefniadau Llywodraethu Rhaglenni a chynghori:
· Comisiynodd DHCW adolygiad annibynnol a gefnogwyd gan Lywodraeth Cymru a gynhaliwyd gan Mr Steve Combe MBE, cynghorydd llywodraethu annibynnol;
· Ystyriwyd goblygiadau'r adroddiad drwy Bwyllgor Datblygu, Archwilio a Sicrwydd Bwrdd DHCW ac mewn cysylltiad â Llywodraeth Cymru;
· Mae DHCW wedi cyfarfod â Swyddogion Llywodraeth Cymru ac wedi cytuno y byddai atebolrwydd ariannol a chyflawni ar gyfer yr holl raglenni a gynhelir gan DHCW yn trosglwyddo i gyfrifoldeb Swyddog Atebol DHCW - Prif Swyddog Gweithredol;
· Byddai Llywodraeth Cymru yn dwyn DHCW i gyfrif am gyflawni rhaglenni gan ddefnyddio trefniadau rheoli perfformiad presennol; 
· Mae Llywodraeth Cymru wedi datblygu cyfnod o drosglwyddo rhaglenni ac roedd hyn yn cael ei drafod ar hyn o bryd;
· Mae Cadeirydd DHCW, ynghyd â'r Prif Swyddog Gweithredol wedi cytuno i sefydlu is-bwyllgor o Fwrdd DHCW i roi sicrwydd a chraffu ar gyflawni rhaglenni mawr DHCW mewn modd agored a thryloyw;
· Bydd Cylch Gorchwyl y Pwyllgor newydd yn cael ei gyflwyno i Fwrdd yr AIA i'w gymeradwyo maes o law;
· Bwriedir cynnal cyfarfod cyntaf y Pwyllgor newydd ym mis Tachwedd 2023. 
Gwnaed y sylw canlynol:
· Roedd gwaith yn cael ei wneud o fewn DHCW i benderfynu beth fyddai cwmpas y Pwyllgor newydd yn ei gynnwys. 

Penderfynodd y Bwrdd:
NODI Trefniadau Llywodraethu Rhaglen
	Nodwyd 
	Dim i’w nodi

	6.2
	Adroddiad Perfformiad Sefydliadol Integredig
Cyflwynodd Ifan Evans, Cyfarwyddwr Gweithredol Strategaeth yr adroddiad ar berfformiad sefydliadol integredig hyd at ddiwedd Awst 2023 a thynnwyd sylw at y meysydd canlynol: 
· Bod newidiadau yn fformat yr adroddiad sydd wedi’u cynnwys 
· Roedd y Cerdyn Sgorio yn cynnwys hanes gwybodaeth dros y 6 mis diwethaf;
· Roedd CTCI wedi'i gynnwys i gyd ar un dudalen;
· Eglurwyd y cyflwyniad o sicrwydd ariannol.
· Roedd y Rhaglen Adnoddau Data Genedlaethol wedi mynd yn fyw ym mis Awst;
· Roedd nifer o gontractau sylweddol wedi'u cwblhau; 
· Mae DMTP wedi gwneud cynnydd da yn ystod y cyfnod;
· Rhannwyd trosolwg o ddata gweithlu;
· Rhannwyd trosolwg o berfformiad gweithredol gyda sicrwydd ar yr amod bod pob digwyddiad yn mynd trwy Grŵp Adolygu a Dysgu Digwyddiad DHCW.

Penderfynodd y Bwrdd:
DDERBYN a THRAFOD yr Adroddiad Perfformiad Sefydliadol Integredig
	Derbyniwyd a Thrafodwyd
	Dim i’w nodi


	6.3
	Cofrestrau Risg Gorfforaethol 
Cyflwynodd CD yr adroddiad a dywedodd fod Cofrestr Risg Genedlaethol Llywodraeth y DU wedi’i chyhoeddi ym mis Awst 2023 a oedd yn cynnwys adran ar ddiogelwch AI a’r system ymosodiad seiber: system iechyd a gofal, a byddai dysgu o’r adroddiad hwn yn destun sesiwn Datblygu Bwrdd yn y dyfodol. 
Dywedodd CD fod gan y Gofrestr Risg Gorfforaethol 28 o risgiau ar y gofrestr ar hyn o bryd. Roedd 11 o risgiau preifat (mae deg ohonynt yn cael eu hystyried ym mhob Pwyllgor Llywodraethu a Diogelwch Digidol ac un yn cael ei ystyried yn y Pwyllgor Archwilio a Sicrwydd). Wrth i'r Pwyllgor Cyflawni Rhaglenni newydd gael ei sefydlu, nododd CD y byddai'r Pwyllgor yn goruchwylio risgiau sy'n ymwneud â chylch gorchwyl y Pwyllgor wrth symud ymlaen.
Ers y cyfarfod diwethaf, ychwanegwyd tri risg newydd:
· DHCW0326 – Ymrwymiad annigonol i adeiladu swyddogaethau o Ap GIG Cymru
· DHCW0327 – Oedi wrth weithredu platfform NDR sy'n effeithio ar wasanaethau sydd angen NDR
· DHCW03258 - **Preifat**
Roedd tair risg wedi'u tynnu oddi ar y gofrestr. Manylwyd ar y rhain yn yr adroddiad a newidiwyd sgôr un ohonynt
· DHCW0322 – cadarnhawyd llythyr ariannu ar gyfer 2023/24 gyda thrafodaethau parhaus i sicrhau cyllid ar gyfer 2024/25
Gwnaed yr arsylwadau a’r sylwadau a ganlyn:
Cam Gweithredu 20230928-A01:
· Adroddiad risg i'w ddiweddaru i'w gynnwys o dan y map gwres gyda'r risgiau wedi'u dileu a'r rhesymeg dros eu dileu;
Cam Gweithredu — 20230928-A02:
· Adroddiad risg i gynnwys cyfleoedd ar gyfer y dyfodol.

Penderfynodd y Bwrdd:
DDERBYN a THRAFOD y Gofrestr Risg Gorfforaethol
	Derbyniwyd a Thrafodwyd
	CAM GWEITHREDU A01 – Diweddaru'r adroddiad risg i gynnwys crynodeb a rhesymeg o'r risgiau a ddilëwyd o dan y map gwres.

CAM GWEITHREDU A02 – Cyfleoedd i'w cynnwys yn yr adroddiad.

	6.4
	Diweddariad ar Gydraddoldeb, Amrywiaeth a Chynhwysiant
Darparodd SJT yr Adroddiad Diweddaru ar Gydraddoldeb, Amrywiaeth a Chynhwysiant (EDI) a thynnodd sylw at y canlynol:
· Aeth y Cynllun Cydraddoldeb Strategol yn fyw ym mis Mawrth 2023;
· Roedd sawl aelod, yn cwmpasu'r holl nodweddion gwarchodedig yn rhan o'r Rhwydwaith EDI;
· Mae'r Rhwydwaith EDI yn adolygu arolygon, polisïau a dogfennau sefydliadol eraill; 
· Mae themâu allweddol sydd wedi'u cynnwys yn y Cynllun Cydraddoldeb Strategol a chamau gweithredu i gyd ar y trywydd iawn i’w cyflawni o fewn yr amserlenni y cytunwyd arnynt; 
· Roedd DHCW yn ymwneud â nifer o grwpiau strategol ar draws GIG Cymru;
· Roedd DHCW wedi cyflawni nifer o safonau a oedd yn hynod gadarnhaol;
· Rhannwyd sampl o adborth gan y Rhwydwaith EDI.

   Penderfynodd y Bwrdd:
NODI’R diweddariad ar Gydraddoldeb, Amrywiaeth a Chynhwysiant  
	Nodwyd 
	Dim i’w nodi

	6.5
	Adroddiad ar Brif Bwyntiau’r Pwyllgor Llywodraethu a Diogelwch Digidol
Darparodd Rowan Gardner, Cadeirydd y Pwyllgor, yr wybodaeth ddiweddaraf o gyfarfod diwethaf y Pwyllgor a gynhaliwyd ar 3 Awst 2023, a nododd fod y Bwrdd wedi cael gwybod am unrhyw uwchgyfeirio mewn sesiwn breifat.  
Penderfynodd y Bwrdd:
NODI Adroddiad Crynhoi Cynnydd y Pwyllgor Llywodraethu a Diogelwch Digidol
	Nodwyd
	Dim i’w nodi

	RHAN 7 - MATERION I GLOI

	7.1
	Unrhyw Faterion Brys Eraill
Ni chodwyd unrhyw fater brys arall.
	Trafodwyd
	Dim i’w nodi

	76.2
	Dyddiad ac Amser y Cyfarfod Nesaf 
· Dydd Iau 30 Tachwedd 2023
Daeth y cyfarfod i ben am 13:30
	Nodwyd
	Dim i’w nodi

